
کبسرن سکل راج٢ يڠسبر٢ يڠ عادة فرکالا عادة راجراج يڠبسر٢ دمکين
ايتوله دکرجاکن اوله بکند کفد مڠرجاکن کهوين فترا بکند ايت ددالم
تيک بولن لماڽ بکند ملکوکن کسوکأن دڠن سکل ايسي نکري کچيل بسر
هين دينا کفد کدوا فيهق فد مڠرجاکن فترا بکندا ايت تله همفير سمفيله
کفد هاري کسداهن ايت مک دائو بندهارا فون ماسقله مڠادف ممباوا
فرسمبهن اولڠن ارق٢کن تمفت دارق فترا بکندا ايت دڠن فرهياسن الت
کراجأن سرة دڠن فرماءينن نيک٢ جنيس لالو دفرسمبهکن کفد دلي بکند
دڠن فرهياسن الت کراجأن فد مالم يڠفرتام اکن دانيئي فترا بکند
مک دارقله اوله داتؤ تمڠکڠ فادوک توان ايني يڠدهياسي انده٢
دڠن ببراف جنيس فرهياسنڽ دارق دڠن اوسڠ اورڠ اورڠڽ مک دفرسمبهکن
کفد دلي بکندا ايت اکن داينکن فترا بکندا ايت دان فد ماس دانيکن ايت
مک داتور سکل جنيس فرهياسن الت کراجأن ماسيڠ٢ دڠن کدودقکنڽ
برجاوتنله اد يڠ ممکڠ دين يڠبرفقسي انم بلس باڽقڽ فرمفون

